
GOUVÈNÈ CUOMO ANONSE SEREMONI INOGIRASYON KOUPE RIBAN NOUVO 

OTÈL FAIRFIELD INN & SUITES KI NAN NIAGARA FALLS LA 
Nouvo Chèn Otèl Franchize 7 milyon dola Marriot la Chita sou Anplasman ki te 

vid yo nan Kè Distri Touris Vil la  
 

W ap jwenn foto Pwojè a yo disponib isit la 

Gouvènè Andrew M. Cuomo te anonse jodi a ke 7 milyon dola konstriksyon nouvo Otèl 
Fairfield Inn & Suites la fini nan Niagara Falls. Otèl la mizire 46.000 pye kare, li gen 76 
chanm, epi li konstwi nan moman Sant Vil Niagara Falls la ap pran yon elan kwasan. Yo 
atann pwojè a ap kreye 14 nouvo djòb atanplen. Jodi a, Gouvènè Adjwen Kathy Hochul 
ansanm avèk lòt lidè lokal ak lidè nan eta yo te make okazyon sa avèk yon seremoni 
koupe riban sou anplasman ki te vid la yo ki sitiye sou Rainbow Boulevard la.  
 
Gouvènè Cuomo te di: “Niagara Falls se youn nan pi gwo destinasyon touris nou 
genyen nan Eta, epi lè nou mete sou pye pi plis otèl gran klas ki ka kenbe plis moun 
nan kè vil la, nou ap rann li pi fasil pou komèsyalize tout sa rejyon an gen pou l ofri.” 
“Fairfield Inn & Suites la pral ajoute sou efò nou ap fè deja yo pou asire endistri touris 
Niagara Falls toujou rete yon motè ekonomik pou anpil ane k ap vini yo.” 
 
Gouvènè Adjwen Kathy Hochul te di: “Jodi a konfime angajman nou pran pou kenbe 
Niagara Falls kòm yon sant touristik ki gen kalib mondyal epi kòm pòtay Eta New York.” 
“Fairfield Inn & Suites la pral relanse pwopriyete ki nan kè distri biznis nan sant vil la epi 
bay vizitè yo plis bon jan opsyon pou yo chwazi pandan y ap fè eksperyans mèvèy ak 
atraksyon rejyon nou an gen pou l ofri yo.”  
 
Pwopriyetè SAI Lodging LLC a, Ricky Patel te di: “Se yon plezi ak yon onè pou ouvri 
premye otèl Marriott nan sant vil Niagara Falls, New York.”  
 
SAI Lodging se konpayi ki ap konstwi otèl la. Santye pwojè a se yon gran anplansman 
ki sitiye nan kè distri touris sant vil la epi li sitye touprè Pak Leta Niagara Falls la, Sant 
Konferans ak Evènman Niagara Falls la, Komplèks Casino Seneca Niagara, ak yon seri 
lòt etablisman ospitalye ki nan sant vil la.  
 
Pwojè a pral kreye nouvo djòb, ogmante revni taks sou kapasite kabann, epi agrandi 
disponibilite bon kalite chanm otèl nan vil la. An plis de sa, pwojè a pral kontribiye nan 
kreyasyon yon koulwa lavil ki ofri anpil aktivite sou Rainbow Boulevard la. USA Niagara 
Development Corporation lan, yon filyal Empire State Development la, te founi yon 
sibvansyon 125.000 dola pou ranbousman yon pòsyon kapital lajan amenajman koute a 

https://www.governor.ny.gov/sites/governor.ny.gov/files/atoms/files/FairfieldInn.pdf


yo. W ap jwenn foto Pwojè a yo disponib isit la.  
 
Prezidan, PDG, ak Delege Empire State Development lan, Howard Zemsky te di: 
“Avèk tout devlopman k ap fèt nan zòn Niagara Falls sa yo, li pa etonan pou SAI 
Lodging deside konstwi Fairfield Inn & Suites nan kè sant vil la. Nou ap travay chak jou 
pou nou kreye nouvo fason pou atire vizitè ki vle fè eksperyans bote san parèy Niagara 
Falls la epi rete pou yo ka eksplore rejyon an.” 
 
Senatè Rob Ortt te di: “Li ankouranjan pou m wè relansman sant vil Niagara Falls pran 
pye avèk nouvo devlopman k ap fè wout pou nou renouvle santiman esperans nan 
ekonomi nou an. Otèl Fairfield Inn & Suites la pral ede pote plis kwasans nan rejyon an, 
atire plis touris epi pèmèt yo rete pou pi lontan, epi tou kreye plis djòb. Mwen ap atann 
pou wè enpak ekonomik pozitif otèl sa a pral pote nan ane k ap vini an yo.”  
 
Manm Asanble John Ceretto te di: “Yon lòt fwa ankò, nou gen yon lòt egzanp resan 
sou relansman ekonomik nan sant vil Niagara Falls. Pwojè sa pral kreye djòb nan vil la, 
amelyore endistri touris nou an, epi pwolonje sejou vizitè yo. Mwen paka tann pou wè vil 
nou an ak rejyon an benefisye de nouvo kwasans komèsyal sa avèk nouvo 
envestisman sektè prive sa a.” 
 
Majistra Vil Niagara Falls, Paul Dyster te di: “Nou kontan anpil pou nou gen yon lòt 
otèl ankò ki konstwi nan vil nou an. Nou vle remèsye Gouvènè Cuomo, USA Niagara ak 
M. Patel pou kontinyasyon angajman pou asire Niagara Falls rete yon destinasyon 
touris ki gen kalib mondyal. Gras a konfyans yon fè vil nou an, nouvo otèl sa pral ofri 
vizitè yo yon lòt opsyon lojman bon jan kalite pandan yo ap jwi tout sa vil la ak rejyon an 
gen pou l ofri.” 
 
Lè nou ajoute Fairfield Inn & Suites, Sant vil Niagara Falls genyen senk nouvo otèl ki fini 
resaman oswa ki nan konstriksyon aktyèlman ak yon pwojè renovasyon/agrandisman 
magazen yon otèl ki fè yon total anviwon 600 nouvo chanm ak yon pri total plis pase 90 
milyon dola pwojè yo koute. USA Niagara Development Corporation, yon filyal Empire 
State Development, te akeri Otèl Niagara istorik la pou devlopman alavni epi USAN ap 
travay sou yon akò devlopman pou Wonder Falls Resort, yon reyitilizasyon ki adapte yo 
pwopoze pou sant komèsyal Rainbow Centre Mall ki gen yon konpozan otèl. 
 
Eta New York ap envesti tou plis pase 60 milyon dola nan amelyorasyon enfrastrikti pou 
Niagara Scenic Parkway a, (ke yo te konn rele avan Espas Pwomnad Robert Moses 
Parkway). Seksyon sid la (Pwojè Riverway) ke yo prevwa k ap fini konplètman nan 
sezon prentan 2017, enkli 18.8 milyon dola pou amelyore aksè bò rivyè a ak Pak Eta 
Niagara Falls la. Sa pral ranfòse touris lè l fasilite pwomnad bisiklèt, apye, lapèch, ski 
fon, tout aksesib soti depi nan ri vil la yo pou premye fwa depi plis pase 50 an. Seksyon 
nò ap gen anlèvman yon segman ki mezire de mil yo pa twò ap itilize depi Premier 
Grand Ri (Main Street) la pou rive Findlay Drive epi yo ap mete yon espas piblik nan 
plas li, vi panoramik ak pis rekreyatif pou rann bò rivyè a pi aksesib. Pwojè 42 milyon 
dola a make pi gwo ekspansyon espas vèt depi yo te kreye Rezèv Niagara a nan ane 

1885 epi li pral konekte Niagara River Gorge ak Chit yo pou fòme yon destinasyon inik 
pou pèmèt aksè ki pi fasil bò dlo a. 

